
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

মানব-সমাজ





ঘরকন্না নিয়ে ব্যস্ত মানব-সমাজ।

মাটির প্রদীপ জ্বেলে সারানিশি জাগে,

ছোট ঘরে দ্বোর দিয়ে ছোট সুখ মাগে,

সাধ করে’ গায়ে পরে পুতুলের সাজ॥


কেনা আর বেচা, আর যত নিত্য কাজ,

চিরদিন প্রতিদিন ভাল নাহি লাগে।

আর কিছু আছে কি না, পরে কিম্বা আগে,

জানিতে বাসনা মোর মনে জাগে আজ॥


বাহিরের দিকে মন যাহার প্রবণ,—

সে জানে প্রাণের চেয়ে অধিক জীবন॥


মন তার যায় তাই সীমানা ছাড়িয়ে,

করিতে অজানা দেশ খুঁজে আবিষ্কার।

দিয়ে কিন্তু মানবের সাম্রাজ্য বাড়িয়ে,

সমাজের তিরস্কার পায় পুরস্কার!

